
Долзарблиги: СOVID-19 инфекцияси ер юзидаги барча мамлакатларда 

болалар ва катталар орасида шиддат билан тарқалди ва тезлик билан 

пандемияни юзага келтирди. Бугунги кундаги маълумотлар шуни 

кўрсатадики, SARS-CoV-2 вируси билан инфицирланганлар таркибида 

болалар 10%гача, COVID-19 клиник ташхисланган касалларининг эса 2%ини 

ташкил этади.  

Янги туғилган чақалоқларда COVID-19 билан касалланиш ҳолатлари 

ҳақидаги маълумотларларга асосланиб, уларда касаллик анча кам учраши 

хамда инфекциянинг ҳомила ичи юқиш йўли исботланмаганлигини айтиш 

мумкин [7,136]. Касаллик одатда енгил шаклда кечсада, лекин кечки неонатал 

сепсис  каби оғир шакллари ҳам ривожланиши мумкин. Ёши каттароқ 

болаларга қараганда янги туғилган чақалоқларда касалликнинг оғир ўтиши 

бироз кўпроқ учрайди. COVID-19 инфекциясининг клиник белгилари, айниқса 

муддатга етмай туғилган чақалоқларда носпецификдир. Ҳароратнинг 

лабиллиги қайд этилади; респиратор симптомларга тахипноэ, ихраган нафас, 

бурун қанотларининг керилиши, ёрдамчи нафас олиш мушакларининг 

иштирок этиши, нафас қисилиши, йўтал ва тахикардия киритилиши мумкин. 

Постнатал зарарланган янги туғилган чақалоқларда SARS-CoV-2 РНК 

ажралиши туғилгандан 36 соат ўтгач назофарингиал суртмада аниқланган 

[136].  

 ЯТЧ ҳаётининг биринчи кунлариданоқ  ташқи муҳит билан тобора 

кўпроқ алоқада бўлиб боради, уларнинг метаболик жараёнлари эса жуда фаол 

бўлади. Табиийки, генетик жиҳатдан ёт моддалардан ҳимоя қилиш 

механизмлари боланинг танасида жуда эрта шаклланади. Бола туғилгандан 

балоғат ёшининг охиригача иммунитет тизимининг тузилиши ва функциялари 

босқичма-босқич шаклланади. Болаларнинг иммунитет тизимида туғилиш 

вактидан бошлаб жинсий етуклик давригача табиий равишда 

морфофункционал силжишлар содир бўлади. Иммунитет тизимининг 

онтогенезидаги бу даврлар болани умумий ривожланишининг ўтиш 

босқичларига тўғри келади. Биринчи критик давр (ҳаётнинг 29 кунигача) янги  

туғилган чақалоқлик даврига тўғри келади, бунда организм биринчи 

марта кўплаб бегона антигенларга дуч келади. Ўзига хос бўлмаган реактивлик  

механизмлари учун масъул бўлган лимфоид тўқима ва ҳужайралар, бола 

ҳаётининг биринчи соатларида ривожланиш учун катта рағбатлантириш 

олади. Янги туғилган чақалоқлик даврида Т- ва В-лимфоцитларнинг етук 

эмаслиги туфайли, шунингдек, фагоцитознинг функционал заифлиги сабабли 

(табиий қотил ҳужайралар ҳали етарлича ривожланмаган) антигенларга заиф 

иммун жавоб билан тавсифланади. Бу, хусусан, гамма интерфероннинг паст 

даражаси билан тушунтирилади.  

Интерферонлар-паст молекуляр биологик фаол пептидлар, оқсиллар 

гуруҳидир, ҳозирда уларнинг 20 дан ортиқ тури маълум. Келиб чиқиши, баъзи 

кимёвий ва биологик хусусиятлари билан фарқ қилувчи тўрт турдаги 

интерферонлар (α, β, γ, ω) ажратилади. 

СOVID-19 тасдиқланган янги коронавирус инфекцияси билан 

касалланган  оналардан туғилган  чақалоқлар иммунитетини ўрганиш ҳозирда 

кам ўрганилган масала ҳисобланади. СOVID-19 коронавирус инфекцияли 

оналардан туғилган янги туғилган чақалоқларнинг иммунитетини ўрганиш 

СOVID-19 давом этаётган пандемия туфайли катта қизиқиш уйғотмоқда. Чет 

эл адабиётларида, муаллифлар томонидан янги туғилган чақалоқларнинг 

СOVID-19 янги коронавирус инфекциясига қарши иммунитети масаласига 

бағишланган бир неча ишлар мавжуд бўлиб бу муаммони янада чуқур 

ўрганиш ва таҳлил қилишни талаб қилади. 

Тадқиқот мақсади: COVID-19 коронавирус инфекцияси билан 

касалланган оналардан туғилган чақалоқларнинг интерферон ҳолатини 

ўрганиш. 

Материаллар ва усуллар: COVID-19 билан касалланган оналардан 

туғилган чақалоқларнинг интерферон хусусиятларини ўрганиш учун Бухоро 

вилоятидаги Когон "COVID госпитали" базасида 60 та янги туғилган 

чақалоқлар текширилди. Назорат гурухини 30 нафар соглом оналардан 

туғилган чақалоқлар ташкил қилди. Барча ҳомиладор аёлларда SARS-CoV-2 

учун ПЦР тести ижобий бўлган. Текшириш 2021 йилнинг июл-ноябр ойларида 

ўтказилди. Барча чақалоқлар ҳомиладорликнинг 38-42 хафталигида тўлиқ 

муддатда туғилган.  Киндикдан олинган қонда ИНФ α, ИНФ γ ва ИНФ α 

антителоси аниқланди.  

Бемор болалар қонини иммунологик текшириш ишлари Ўзбекистон 

Республикаси Фанлар Академияси инсон иммунологияси ва геномикаси 

институти иммуноморфология лабораториясида олиб борилди. Цитокин 

даражасини аниқлаш  қўлланмага мувофиқ ўтказилди.  

 Тўпламда "сендвич"- қаттиқ фазали иммунофермент вариант анализи 

ишлатилди. Ушбу вариантни амалга ошириш учун ўрганилган цитокинларга  

турли хил эпитоп ўзига хослигига эга иккита моноклонал антитела 

ишлатилган. 

Тадқиқот натижалари :  
Апгар шкаласи бўйича 51 нафар чақалоқ  7-8 балл билан, 9 нафари 6-7 

балл билан туғилган. 

Тадқиқот учун танланган янги туғилган чақалоқларнинг интерферон 

ҳолатини ўрганиш натижалари 2-гуруҳ янги туғилган чақалоқларда ИНФ-α 

даражасининг соғлом гуруҳ маълумотларига нисбатан 4,0 баравар статистик 

жиҳатдан сезиларли даражада пасайганлигини кўрсатди - 33,32. 0,91 ПКГ/мл 

(п < 0,05), (расм.1.) 

 
 

ИФНα антителолари даражасини таҳлил қилиш, 2-гуруҳ беморларида 

кўрсатгичларни  156,54± 15,8 ПКГ/мл гача ишончли ўсишини кўрсатди ва бу 

1-гуруҳ болаларда  92,43± 7,58 ПКГ/мл (п<0,05) ни ташкил этди (расм 2). 

 
 

3
3
,3

2

2
1
,7

9

4
7
,3

7

8
,3

6

5
,8

1

1
5
,9

7

0

5

10

15

20

25

30

35

40

45

50

1-гр

1- min

1- max

2-гр

2-min

2-max

92,43

4,55

298,4

156,54

4,55

389,34

0

50

100

150

200

250

300

350

400

450

антиINF α

1-гр

1-min

1-max

2-гр

2-min

2-max



 

 “JOURNAL OF SCIENCE-INNOVATIVE  RESEARCH IN 

UZBEKISTAN”  JURNALI 

VOLUME 1, ISSUE 2, 2023. JUNE 

178 
   
    
  

 

 

Расм  2. Ҳаётнинг дастлабки 1 кунида янги туғилган чақалоқларда 

IFNα га антителолар синтезини қиёсий баҳолаш 

 Таҳлил натижалари ҳомиладорлик пайтида коронавирус инфекциясига 

дучор бўлган оналардан туғилган чақалоқларда ИФНα антителолари 

синтезининг фаоллашувини кўрсатади. 

Шу билан бирга, 2-гуруҳдаги янги туғилган чақалоқларда ИФНγ 

даражасининг соғлом гуруҳ кўрсаткичларига 23,8±0,6 ПКГ/мл нисбатан 2,9 

баравар ошиши (п<0,05) кузатилди. (расм 3) 

 

 
Расм № 3. Янги туғилган чақалоқларнинг интерферон ҳолати 

Бинобарин, ҳаётнинг илк кунларида янги туғилган чақалоқларнинг 

интерферон ҳолатини ўрганиш натижасида олинган маълумотлар 

интерферонлар синтезидаги номутаносибликни кўрсатади.  

COVID-19 билан касалланган оналардан муддатида туғилган 

чақалоқларда IFNγ синтези 2,9 баравар, INF-α га қарши антителолар синтези 

1,7 баравар фаоллашиши фонида INF-α синтезининг 4 баравар камайиши 

кузатилди. 

Хулоса: Шундай қилиб, бизнинг илмий тадқиқотларимиз натижасида 

COVID-19 инфекцияси билан касалланган оналардан туғилган чақалоқларда 

интерферон синтези тизимидаги номутаносиблик пайдо бўлиши аниқланди. 

Юқорида ўрганилган интерферонларни жигар фаолиятини бошқаришда 

муҳим ўрин эгаллашини инобатга олган ҳолда, юзага келадиган бузилишларни 

эрта ташхислаш ва бахолаш орқали COVID-19 инфекцияси билан касалланган 

оналардан туғилган чақалоқларда чўзилувчан сариқликнинг ривожланиш 

хавфи истиқболини аниқлаш имконини беради. 

